Die kerk en Cornelius

“Die kerk moet leer wat Petrus moes leer.  Die kerk moet leer om in plaaslike gemeenskappe na sy Corneliusse te gaan - mense van verskillende agtergrond en met verskillende godsdienstige en kulturele oortuigings.  Die kerk moet léér hoe om dáár sout en lig met mense te deel.”

    Aan die woord is raadslid TC Jonas, burgemeester van die Amahlati munisipailteit (Stutterheim) tydens die onlangse padberaad op dié dorp. Tydens elke padberaad is gemeenskapsleiers versoek om op te tree en gedagtes te deel oor die redes waarom die gemeenskap die kerk nodig het.

    Die burgermeester het die volgende betekenisvolle opmerkings gemaak (direkte transkripsie):

It is a privilege for me on behalf of Amahlathi Community to be asked to present to this conference the challenges facing us, and to emphasize that our community needs the church because it has to function as a unit.

First, I considered it relevant to give this conference a pictorial setting of our community:

It is rich – farming community with so vast villages connected by ever-flowing streams and rivers; beautiful natural and plantation forests characterized by wild game and friendly people.

The challenges are no different from the South African setting:

*  Poverty

*  Unemployment

*  Low morals, and

*  Crime

The church, as a unit functioning organisation with a membership that has a commonality of commitment by faith in the Lord; has to remember and learn with Peter to obey and go to their Corneliuses (community members from different backgrounds and with different religious and cultural beliefs) the church has to find and share to the community their salt and light.  Matt. 5:13 & 14.

It has to intervene with strategies for leadership skills development and quality educational and health programmes through linkage with sister churches in the vastness of our community.

The church must always remember that it is their missionaries that initially provided skills, space and resources for social educational and health services and when such institutions are showing some signs of weariness, then the church cannot stand and watch.

As the leadership of Amahlathi Community we invite you and we are ready to work co-operatively with all, for the development of our community.

Eph. 5:8 & 9, “You yourselves used to be in the darkness, but sine you have become the Lord’s people, you are the light.  So you must live like people who belong to the light, for it is the light that brings a rich harvest of every kind of goodness, righteous and truth.”

I thank you!!

Strauss en Rudi oor omgekeerde (en publieke) betrokkenheid, nuwe gemeenskap en gasvryheid

Ek het al baie gewonder oor Jesus se opdrag dat ons dissipels van die nasies moet maak (Matt 28).  “Dissipels van nasies” - gemeenskappe wat leer om die Here te volg - is iets wat in die publiek moet plaasvind rondom publieke sake - dis meer as ‘n indiwiduele bekering tot die Here, hoewel laasgenoemde ingesluit is in die pakkie.

    Tydens die padberaad met die Ring van Albanie op Grahamstad het twee dominees se opmerkings my nogal hiermee gehelp - Strauss de Jager van Grahamstad en Rudi Swanepoel van Bedford.

    In hulle gemeente, verduidelik Strauss, is betrokkenheid baie belangrik. Maar dis ‘n ander soort betrokkenheid. Eerder as om lidmate betrokke te maak by ‘n formidabele kerklike program met vermoeiende kerklike aktiwiteite, word lidmate geleer om betrokke te wees by die samelewing. Hulle is in elk geval dáár betrokke. Mense gaan werk, hulle kinders is op skool of universiteit, hulle koop kos, hulle ry deur die strate, hulle het minder of meer invloed oor dinge wat oral rondom hulle gebeur, hulle bly in woonbuurte by konkrete adresse en is bure vir spesifieke mense.

    Daar is geweldige impak wanneer mense leer om doelbewus en konstruktief as Christene betrokke te raak waar hulle lewe.  Dit is wat Christene op Grahamstad aanleer. Hulle maak planne om sout, suurdeeg en lig te wees net daar waar hulle in elk geval is.  Hulle leer om met ander Christene saam te span en ‘n invloed ten goede uit te oefen op die plekke waar hul voetsole in ieder geval trap.  Hulle soek vennote van alle soorte, kleure en geure, om ‘n konstruktiewe impak te maak oor die soort goed wat belangrik is vir die heil van die samelewing binne die verbande waarin hulle lewe, soos die skool, die buurt, die winkel, die strate van Grahamstad, noem maar op.

    Dit lyk my Strauss praat van omgekeerde en publieke betrokkenheid.  Dit is iets anders (my interpretasie) as die behoefte in gemeentes dat lidmate by die kerk se interne program betrokke moet raak - oftewel kerklike betrokkenheid.  Dit is iets anders as ure-lange kommissievergaderings wat mense uit die wêreld wegtrek en dikwels ook nie so baie vrug oplewer nie.  Maar dit verg ‘n kopskuif - van kom na gaan, van hier na daar.

    Rudi het vertel van ‘n bewaarskool vir kinders, in een van Bedford se gemeenskappe, waarheen daar baie kinders kom, maar waar daar nie genoeg personeel is om die versorging van die kinders waar te neem nie. Hy het hardop gewonder wat sal gebeur as Christene die bewaarskool sou ondersteun, deur bv goeie opvoedkundige programme vir daardie kindertjies aan te bied, of net met hulle te speel.  Hy bedoel daarmee, as ek hom reg verstaan, nie dat die kerkraad ‘n kommissie hiervoor moet aanstel, ‘n begroting probeer allokeer en besluite oor so ‘n program moet neem nie. Hy bedoel omgekeerde betrokkenheid - dat Christene soontoe uitreik en daar gaan dien.

   Rudi het ook gevra oor drinkwater - ‘n tema wat nou in die nuus is met die bloudruppelverslag. Op Bedford is die dorp dikwels sonder water, omdat die bestuur van die watervoorsiening gebrekkig is.  Wat beteken dit vir die Christengemeenskap van Bedford?  Sou Christene rondom water dienend met die ander vennote in die gemeenskap kon saamspan en help om Bedford ‘n meer betroubare, veilige plek rondom watervoorsiening te maak?  Dink net hoe dit moet wees vir ouers wat klein kindertjies het, of vir die algemene handhawing van higiëne in huishoudings, as die watervoorsiening gebrekkig is. Word water nie ‘n program van gemeenskapsbetrokkenheid nie?  Dit is ‘n groot uitdaging, wat die vestiging van nuwe vriendskapsverhoudinge om invloed uit te oefen benodig, dit druk mense oor grense, want lidmate moet nuut leer dink oor hul Christenskap en konkrete nuwe gemeenskap met mense daar buite gaan vestig.  Mens moet leer om God se belangstelling in die gemeenskap raak te sien en na te volg (Jeremia 29:7; Sagaria 8:4,10).

    Water, veiligheid, betrokkenheid by gemeenskaplike sake, opvoeding van die gemeenskap se kinders (“it takes a village to raise a child”) is geleenthede om nuwe gemeenskap te skep met egte mense.  Dit verg wegkyk van die gemeente se interne belange en interne program. Dit verg gasvryheid en uitreik.

    In hierdie praktiese wysheid hoor ek maniere en metodes om dissipels van nasies te maak.  Dankie, Strauss en Rudi.

    (O ja, natuurlik is die gedagtes Strauss en Rudi s’n, maar die manier waarop dit hier ingeklee word volledig my verantwoordelikheid, en vir my rekening).

Wat sal dit vir jou moontlik maak om terug te keer NG Kerk toe?

Dit is nou twintig jaar later. Die lewendige, ondeunde gelaat van die dinamiese man aan die oorkant van die ontbyttafel het sigbaar ouer geword, die plooie meer sigbaar. Maar die gesig wat pret en vreugde uitstraal, die spontane glimlag, het dieselfde gebly.

    Twintig jaar later. Vandag sit ons in ‘n plattelandse hotel en nuttig saam ontbyt. Twee dekades gelede was hy ‘n jeugdige ouderling, ongetroud, in die gemeente waar ek destyds gedien het. Sedertdien het hy verhuis na ‘n ander Oos-Kaapse dorpie, en woon nou al meer as 15 jaar hier.  Intussen is hy getroud, het die pa van vier kinders geword, en is lid, nee, ‘n senior leier, van ‘n groeiende charismatiese gemeente op hierdie plattelandse dorpie.

    Ons paaie het gisteraand onverwags weer gekruis. Gelukkig realiseer die impromptu ontbyt-uitnodiging.  Ek is nuuskierig en wil sommer vroeg in die gesprek weet waarom hy charismaties “gedraai het”?

    “Tien jaar gelede het ek en my vrou besondere dinge van die Here begin beleef”, kom die antwoord - sy gesig nou ernstig. “Die Here het ons diep bewus gemaak dat Hy beslag lê op ons lewens, dat ons nooit ware geluk sal smaak as ons onsself nie voeg in sy roeping vir ons lewens nie, dat ons Jesus radikaal moet navolg. Die honger om Hom te dien, het meer en meer intens geword.  Ons het as egpaar ‘n duidelike roeping ontvang: ons moes uitreik na kinders en hulle begelei in ‘n verhouding met die Here”.

    Is dit nuut?, vra ek.  Julle was tog destyds ook betrokke by die jeugbediening van ons gemeente?

    “Ja, maar nou het dit ‘n passie vir kinders van alle kleure en geure geword. Ons het bewus geword van die nood in die township, van jongmense en kinders wat prakties gesproke haweloos is, die slagoffers van bendegeweld, van verbrokkelde huise, kinders vir wie weinig mense werklik omgee, en na wie niemand uitreik nie. Kinders wat nooit spesiaal voel omdat hulle die onverdeelde aandag van belangstellende volwassenes beleef nie.  Kinders wat nie liefde ervaar nie.”

    In hierdie tyd het die Here ons sy liefde vir ons op ‘n werklik intense manier laat beleef. Ons kon bars daarvan: dat die grote God vir ons omgee. Ons liefhet!  Aanspraak maak op ons lewe. Vir ons liefde en seën gee sodat ons dit kan deel met ander.  Ons het spesiale ervarings met die Here gehad.”

    Ek is nou direk in my vrae - ons het mekaar immers goed geken, en vind steeds aanklank by mekaar: “Hoe vervreem so iets jou van die NG Kerk?”.

    “Eenvoudig”, sê hy. “Ek was naïef genoeg om hieroor te praat tydens kerkraadsvergaderings en by ander byeenkomste met gemeentelede. Ons het getuig, ons was opgewonde, ons het gebid dat ander ook hierdie soort ervarings met die Here sal hê.  Ons het vriende genooi om saam met ons uit te reik - om skole te besoek, met kinders te praat, geleenthede vir kinders uit ander dele van die dorp te reël....”

    “Toe kry ons die trekpas.  Tydens ‘n kerkraadsvergadering het een van die senior ouderlinge, ‘n boere-oom, vir my gesê ons hoort nie langer in dié kerk nie.  Ons skep onrus, ons moet gaan.”

    Ek kan my ore nie glo nie. “Moenie vir my sê julle het vir die omie geluister nie?”, sê-vra ek.

    “Jy weet dalk nie hoe dinge werk op ‘n konserwatiewe dorpie nie”, sê my vriend.  “Ons het geweet ons doppie was geklink. Dalk het ons oorreageer, maar ons het dadelik bedank.  Vir geruime tyd was ons prakties kerkloos, maar mettertyd het ons deel geword van ‘n nuwe, charismatiese kerkplanting op die dorp.”

    Nou loop ons gesprek baie draaie en hy vertel uitvoerig oor die groei van hul nuwe gemeente.  Interessant genoeg het hulle deur al die jare ‘n goeie verhouding met hul voormalige NG dominee behou. “Eintlik was dié dominee die afgelope tien jaar steeds my mentor, totdat hy ‘n ander beroep aanvaar het, ofskoon hy magteloos was om my as lidmaat te beskerm”.

    Aan die einde van ‘n lang gesprek, vra ek: “Wat sal dit vir jou moontlik maak om terug te kom NG Kerk toe?”

    Hy betrap my onkant:  “Dié dag dat die NG Kerk op hierdie dorp besef sy bestaan nie slegs vir haar lidmate op hierdie dorp nie, maar dat sy geroep is om die gemeenskap te dien.  Dié dag wanneer die kerk die Here se liefde ongekwalifiseerd met die mense rondom hulle begin deel, oop arms het vir diegene wat anders as hulle is, maar die kerk nodig het, en verstaan dat hulle geseën is om tot seën te wees.”

    “Ek dag jy sou verwys na ‘n leerstelling of twee, of na ‘n dramatiese geestelike ervaring?”, stamel ek.

    Die lagplooitjies trek saam en verlewendig die ondeunde gelaat. “Liefde, diens, en die seën van ons naaste IS mos die belangrikste leerstelling én die hoogste ervaring van ons geloof”, glimlag die man wat soveel vreugde uitstraal.

